Гуырдзыстоны закъон 
Адæймаджы уæфтæгты æмæ чырæгты пайда кæныны тыххæй  
(2025 азы 1-аг январы уавæрæй)
Сæр I
Иумæйаг уагæвæрдтæ 
Статья 1. Закъоны нысан æмæ регулирады сферæ  
1. Ацы закъоны нысан у, адæймаджы пайдайæн нысангонд уæфтæгты æмæ чырæгты хæрзхъæддзинад æмæ æдасдзинады стандартты сфидар кæнын адæймаджы æнæниздзин​а​ды хъахъхъæды бæрзонд æмвæзады ифтонгадæн.

2. Ацы закъон бæлвырд кæны адæймагæн пайдакæнынæн æмбæлгæ удæгас адæймаджы кæнæ ам æл æг гоймаджы уæфтæг кæнæ/та чырæгты донацийы, райсыны, тестирады, бакуысты, презервацийы, æфснайыны, дихкæныны æмæ пайда кæныны уавæрты.   
3. Ацы закъоны архайд хæлиу кæны афтæ-ма уыцы уæфтæгты кæнæ/та чырæгты дона​ци​йыл, райсыны æмæ тестирадыл, кæцытæ адæймагæн æмбæлгæ, уæфтæгты кæнæ/та чырæгты ивæг кæнæ уыдонæй цæттæгонд продкутты аразынæн пайдагонд цæуы.   
4. Ацы закъоны архайд хæлиу кæны афтæ-ма гемопоэзион хæтæлджын уæфтæгтыл дæр, кæцытæ периферон тугæй, бикъы туг æй æмæ стæджы магъзæй сты рахицæнгонд/​æмбырдгонд.  
5. Ацы закъоны архайд нæ хæлиу кæны:

а) репродукцион уæфтæгты æмæ чырæгтыл;

б) эмбрионы æмæ гуырдзы уæфтæгты æмæ чырæгтыл;

в) туг æмæ уый компонентты æмæ продукттыл;

г) адæймаджы орган кæнæ органы хайы раивыныл;

д) автологон уæфтæгты æмæ чырæгтыл, кæцытæй пайда кæнынц, куыд трансплантат, афтæ хирургион процедурæйы фæлгæтты.

Статья 2. Уæфтæгты æмæ чырæгты пайда кæныны тыххæй Гуырдзыстоны закъондæттынад æмæ ацы закъоны Евроцæдисы барадон акттæн æмбæлонад
1. Гуырдзыстоны закъондæттынад уæфтæгты æмæ чырæгты пайда кæныны тыххæй арæзт цæуы Гуырдзыстоны Конституцийæ, Гуырдзыстоны æхсæнадæмон бадзырдтæй, ацы закъонæй æмæ Гуырдзыстоны æндæр закъондæттæг æмæ закъоныдæлбар норма​тивон акттæй.

2. Ацы закъон бындуриуæг кæны Евроцæдисы закъондæттынадыл, сæрмагондæй та Европарламенты æмæ Советы æмæ Еврокъамисы æмбæлон барадон акттыл, уыдон домæнты Гуырдзыстоны закъондæттынады равдисыны нысанæй.

Статья 3. Терминты æмбарынад  
Ацы закъоны нысæнттæн пайдагонд терминтæн ис ахæм нысаниуæг:

а) чырæг (клеткæ) − адæймаджы чырæг кæнæ чырæгты æмбырдгонд, кæцытæ кæрæ​дзи​мæ иугæнæг уæфтæгæй  не сты баст;

б) уæфтæг – адæймаджы буары хай, кæцы уæфтæгтæй конд у;  
в) донор – гоймаг, кæцыйы буар кæнæ чырæгты донаци дæр æххæстгонд цæуы уый удæгасæй кæнæ уый амæлæты фæстæ;

г) донаци – адæймагæн пайда кæнынæн æмбæлгæ уæфтæг кæнæ чырæг дæттын;  
д) орган – адæймаджы буары дифференцирон æмæ цæрæнбонæн нысаниуæгон хай, кæ​цы æндæр æмæ æндæр уæфтæгтæй конд у æмæ хъахъхъæны йæ структурæйы, васкуля​ризацийы æмæ хъомысы, цæмæй сæххæст кæна физиологион функцитæ нысаниуæгон автономийæ;

е) райсæн - процесс (организацион æмæ медицинон процедурæтæ), кæцыйы фæрцы уæфтæг кæнæ/та чырæг сты æнцонвадат. Райстмæ хауы доноры идентификаци, уый информиргонд разыдзинады райсын, доноры равзæрст, уый æмбæлондзинады аргъ​лæвæрд, доноры тестирады æмæ уæфтæгы кæнæ/та чырæгы сисын/æмбырд кæнын;

ж) сисын – медицинон процедурæ, кæцыйы фæрцы доноры буарæй ист цæуы уæфтæг кæнæ/та чырæг;

з) бакуыст – архайды æмбырдгонд, кæцымæ хауы адæймагæн пайда кæнынæн  æмбæлгæ уæфтæг кæнæ/та чырæг цæттæ кæнын, манипуляцийы, презервацийы æмæ æфснайыны;

и) презерваци – химион буаргъæдтæй пайда кæнын, æрдзон уавæрты ивынады кæнæ æндæр методты пайда кæнын уæфтæг кæнæ чырæгы бакуысты рæстæджы йæ биологион кæнæ физикон уавæры фæфыддæры сæрæй аиуварс кæнынæн кæнæ сындæгдæр кæнынæн; 
к) карантин – ист уæфтæг кæнæ чырæгы физикон фæрæзтæй кæнæ/та æндæр эффек​тон фæрæзтæй изоляци кæнын уый пайда кæныны кæнæ фауыны æмæ скуынæг кæныны тыххæй уынаффæйы райсынмæ;   
къ) æвæрын – уæфтæг кæнæ/та чырæгы æмбæлон контролгонд уавæрты хъахъхъæнын уый райуæрстмæ;  
л) райуæрст – адæймагæн пайдакæнынæн нысангонд уæфтæг кæнæ/та чырæгы транс​портирад æмæ ласын (æрбаласт);

м) адæймагæн пайдакæнынад – процедурæты æмбырдгонд, кæцытæ баст сты уæфтæг кæнæ/та чырæгы адæймагæн (реципиентæн) куыд экстракорпоралон, афтæ интракор​поралон спайдакæнынимæ;

н) серьезон фæрссаг фæзынд - кæцыфæнды æнæбæллиццаг æмæ æнæнхъæлæджы цау, кæцы баст у уæфтæг кæнæ/та чырæгы райстимæ, исынимæ, тестирадимæ, бакуыстимæ, презервациимæ, æвæрынимæ æмæ райуæстимæ æмæ кæцы гæнæн ис расайа хæцгæ низ ахæлиу кæнын, цæрæнбонæн тæссаг уавæр, инвалиддзинад, госпитализаци, рынчын​дзинад, госпитализацийы кæнæ рынчыны дæргъвæтиндзинад кæнæ мæлæт;

о) серьезон фæрссаг реакци – удæгас доноры кæнæ реципиенты рабæрæг, æнæнхъæ​лæджы реакци, кæцы баст у адæймаджы уæфтæг кæнæ/та чырæгы райстимæ, исынимæ, тестирадимæ, бакуыстимæ, презервациимæ, æвæрынимæ æмæ райуæстимæ æмæ кæцы гæнæн ис расайа хæцгæ низ ахæлиу кæнын, цæрæнбонæн тæссаг уавæр, инвалиддзинад, госпитализаци, рынчындзинад, госпитализацийы кæнæ рынчыны дæргъвæтиндзинад кæнæ мæлæт;

п) серьезон фæрссаг фæзындты æмæ реакциты мониторинг – серьезон фæрссаг фæзын​дты æмæ серьезон фæрссаг реакциты рабæрæгимæ, регистрациимæ, иртасæнтимæ, рискты аргълæвæрдимæ, растгæнæн мадзæлтты къухдариуæгадимæ æмæ æмбæлон хъусынгæнинагимæ баст архайд;

р) уæфтæгы банк – медицинон уагдон кæнæ йæ хайад, кæцы æмбæлон лицензийы бындурыл æххæст кæны уæфтæг кæнæ/та чырæгы бакуысты, презервацийы, æвæрыны кæнæ/та райуæрсты æмæ кæцы гæнæн ис æххæст кæна афтæ-ма уæфтæг æмæ чырæгы райст кæнæ/та тестирад;   
с) доноры клиникæ - медицинон уагдон кæнæ йæ хайад, кæцы æмбæлон барлæвæрды бындурыл æххæст кæны уæфтæгты кæнæ/та чырæгты райсты;  
т) доноры къорд - æмбæлон цæттæгонд медицинон къорд, кæцы æххæст кæны амæлæг доноры уæфтæгы райсты;

у) аллогенон пайдакæнынад – адæймаджы буарæй ист уæфтæг кæнæ чырæгы пайда кæнын æндæр адæймагæн;

ф) автологион пайдакæнынад – адæймаджы буарæй ист уæфтæг кæнæ чырæгы пайда кæнын уыцы иу адæймагæн;

х) хæрзхъæддзинады системæ – организацион структурæйы, бæлвырдгонд бæрндзи​нады, процедурæты, процессты, хæрзхъæддзинады уагдæттыны реализацийæн хъæугæ ресурсты æмæ уыцы архайдтыты æмбырдгонд, кæцытæ комкоммæ æви æнæкомкоммæ фæхуыздæр кæнынц хæрзхъæддзинады;

хъ) стандартон операцион процедурæтæ (дарддæр – операцион протокол) - фыст амынддзинæдтæ, кæцытæ æвдисынц конкретон процессы этапты, се ‘хсæн, пайда​кæнинаг æрмæг æмæ методты æмæ æнхъæлмæкæсинаг кæронбæттæн фæстиуæг;

ц) цæстдарддзинад – уæфтæг кæнæ/та чырæгы бынаты ссарын (рабæрæг кæнын) æмæ идентифицирады амалдзинад уый донацийæ/райстæй уый спайдакæнынмæ/райуæрст​мæ кæнæ бардзырд раттынмæ процессы кæцыфæнды этапыл. Цæстдарддзинад афтæ-ма нысан кæны доноры, уæфтæгы банкы, доноры клиникæйы, лабораторийы кæнæ медици​нон уагдоны сбæлвырд кæныны, реципиенты идентификацийы фадаты æмæ уыцы продкуттимæ кæнæ/та æрмæгтимæ баст алы бæрæггæнæны рабæрæг æмæ сбæлвырд кæныны фадаты, кæцы ацы уæфтæг кæнæ/та чырæгимæ баст у;   
цъ) донорты национ реестр – Гуырдзыстоны æмбæстæгты, Гуырдзыстоны статусы уæвæг æмбæстонады нæуæвæг гоймæгты, Гуырдзыстоны балæууæндоны агурæг гой​мæг​ты æмæ лигъдоны кæнæ гуманитарон статусы уæвæг гоймæгты тыххæй бæрæг​гæнæнты базæ, кæцытæ разы сты мæлæты фæстæ альтруизмы нысанæй, æгæронæй суæвын органы, уæфтæгы кæнæ/та чырæгы донортæ;  
ч) компетентон уагдонад – æмбæлон паддзахадон уагдон, кæцы барджын у национ æмвæзадыл, бæстæйы масштабæй сæххæст кæна координацигонд, иудадзыг æмæ лоджистикон къухдариуæгад органты, уæфтæгты æмæ чырæгты донацийы, райсты, райуæрсты (аллокацийы), транспортирады, трансплантацийы, спайда кæныны æмæ уыдоныл организацион цæстдарды (хъусдарды) нысанæй æмæ дзуапдæттæг у ацы закъоны æмæ аккаг закъоныдæлбар нормативон актты домæнты æххæст кæнынæн; 
чъ) министрад − Гуырдзыстоны оккупацигонд территоритæй лигъдæтты, куысты, æнæ​низ​дзинад хъахъхъæныны æмæ социалон хъахъхъæды министрад;

ш) министр − Гуырдзыстоны оккупацигонд территоритæй лигъдæтты, куысты, æнæни​здзинад хъахъхъæныны æмæ социалон хъахъхъæды министр.

 
Сæр II
Сæйраг принциптæ 
Статья 4. Уæфтæгы æмæ чырæгы донацийы барвæндон æмæ æгæронад  
1. Уæфтæг æмæ чырæгы (дарддæр – уæфтæг) донаци  барвæндон æмæ æгæрон хъуамæ уа.

2. Гоймагæн бар ис, развæлгъау, цæрæнбоны рæстæджы, донорты национ реестры йæхи срегистрацийæ фехъусын кæна разыдзинад йæ амæлæты фæстæ йæ уæфтæгы æгæрон (алтруистон) донацийыл.    
3. Æрмæстдæр æххæсткар, хъомысджын гоймагæн ис бар сразы уæвын уæфтæгы донацийыл, ацы закъоны 17-æм статьяйы 2-аг пункты нысангонд цауты йеддæмæ.  
4. Гоймагæн бар ис, кæцыфæнды рæстæджы дæр, донорты национ реестрæй йæхи аиуварс кæнгæйæ зæгъа нæйы йæ мæлæты фæстæ йæ уæфтæг донацийыл расидгæ разыдзинадыл.   

5. Донорты национ реестры бæрæггæнæнтæ къухыфтгæ сты уыцы персоналæн, кæцытæн ис бар, сбæлвырд кæной амæлæг гоймаджы рдыгæй йæ царды бонты расидгæ разы​дзинад уæфтæгы донацийыл.   
6. Донорты национ реестры сарæзты æмæ кондады (се ‘хсæн, гоймаджы донорты национ реестры регистрацийы кæнæ донорты национ реестрæй сисыны/аиуварс кæныны) фæтк, афтæ ма органы кæнæ уæфтæгы донацийыл разыдзинады декларацийы формæтæ æмæ мидис æмæ органтæ кæнæ уæфтæгы донацийыл расидгæ разыдзинадыл нæйы зæгъын, бæрæггонд цæуы министры бардзырдæй.

Статья 5. Амæлæг доноры æмæ уый бинонты кад  
Амæлæг доноры уæфтæгы райсын хъуамæ æххæстгонд цæуа уый æмæ уый бинонты кад кæнгæйæ, сæрмагондæй, уыдонæн кад æмæ аргъгæнгæйæ.   
Статья 6. Уæфтæгы æмхуызон æнцонвадатдзинад
1. Кæд уæфтæгæн ис иуæй фылдæр реципиент, кæцыты уый конкретонæй хъæуы, уæд уæфтæг хъуамæ дихгонд æрцæуа æппæтдунеон æнхъæлмæкæсджыты номхыгъды реги​ст​рацигонд реципиенттыл (кæд ахæм номхыгъд ис) афтæ, цæмæй уый уыдонæн æмхуызон уа къухыфтгæ æмбæлон профессионалон организацийы рдыгæй бакуыстгонд æргом, объективон æмæ иумæйагæй райсгæ медицинон критеритæм гæсгæ.

2. Æппæдунеон æнхъæлмæкæсджыты номхыгъды кондады фæтк (уыимæ иумæ гойма​джы æппæтадæмон æнхъæлмæкæсджыты номхыгъды регистрацийы) æмæ уæфтæгы уæрсты фæтк бæрæггонд цæуы министры бардзырдæй.

3. Ацы статьяйы фыццаг пункты архайд нæ хæлиу кæны аутологион пайда кæнынæн æмбæлгæ уæфтæгыл.  
Статья 7. Рекламæйы тобæ  
1. Тобæгонд у уæфтæгы хъæугæдзинады æмæ æнцонвадаты тыххæй рекламæ кæнын, ацы закъоны 8-æм статьяйы 3-аг пункты бындурыл организацигонд æмæ æххæстгонд архайды йеддæмæ, кæцыйы нысан у уæфтæг барвæндон æмæ æгæрон (алтруистон) донацийы ахъаз æмæ кæцы гæнæн ис æххæстгонд цæуа социалон рекламæйы æххуысæй дæр.

2. Рекламæимæ баст æндæр домæнтæ бæрæггонд цæуы «Рекламæйы тыххæй» Гуырдзыстоны закъонæй. 

Статья 8. Финансон æфтиаг райсын, æнхъарын/дæттыны тобæ  
1. Тобæгонд у уæфтæгы донацийы бæсты æхца фидын кæнæ æндæр цахæмфæнды æфтиаг райсын, æнхъарын/дæттын. Афтæ-ма тобæгонд у уæфтæгæй базар кæнын дæр Гуырдзыстоны закъондæттынады домæнтæ халгæйæ.

2. Ацы статьяйы фыццаг пункты архайд нæ хæлиу кæны уыцы фиддонтыл, кæцытæ не сты финансон æфтиаг кæнæ уый æмбæрцон фылдæрад, сæрмагондæй:

а) удæгас доноры компенсаци æфтиæгты кæнæ/та æндæр æмбæлон хæрдзты тыххæй, кæцытæ хардз æрцыдысты уæфтæг райсыны кæнæ уыимæ баст медицинон иртасæнты ауадзыны фæстиуæгæн;

б) æмбæлон фиддонтæ фидын æнæмæнгхъæуæг медицинон кæнæ æнгæс техникон лæг​гæд​тæн, кæцытæ лæвæрд цæуынц уæфтæг райсынæн;

в) компенсаци æнæнхъæлæджы зианы цауы, кæцы æрцæуы удæгас доноры уæфтæг райсыны аххосæй.
3. Паддзахад æххуыс кæны уæфтæгты æнæкоммерцион райдайæнтыл райсынæн æмæ трансплантацион хоскæныны æнæпайдадзинадæн. Уый тыххæй министрад æххæст кæны æмбæлон мадзæлттæ, цæмæй æххуыс кæна уæфтæгты барвæндон æмæ æгæрон (алтруистон) донацийæн, афтæ-ма уыдон æгæрон (алтруистон) донацийы нысаниуæджы тыххæй информаци дæттын æхсæнадæн ахъаз к æныны нысанæй дæр.  
Статья 9. Уæфтæджы æдасдзинады стандарт  
Æппæт адæймæгтæ, кæцытæ архайынц уæфтæг райсын, сисын, тестирад, бакусын, презерваци, æвæрын, уарын æмæ адæймагæн уæфтæгæй пайда кæнын, хъуамæ райсой æмбæлон мадзæлттæ, цæмæй райсæгæн кæцыфæнды низ ахæлиу кæныны риск фæкъаддæр уа æмæ ма уа ахæм архайд, кæцы гæнæн ис æндава уæфтæджы æдасдзинад æмæ хæрзхъæддзинадыл, кæцы нысангонд у пайда кæнынæн.

Статья 10. Реципиенты информиргонд разыдзинад  
1. Уæфтæгæй пайда кæнæн ис реципиентæн æрмæстдæр уый барвæндон, конкретон, æмбаргæ, фыстæй информиргонд разыдзинады бындурыл.

2. Ацы статьяйы фыццаг пунктæй æркастгонд реципиенты информиргонд разыдзинад хъуамæ бындуриуæг кæна уый сæрибар фæндоныл, кæцы бындурæвæрд у  уымæн бадæтгæ дзыхæйдзургæ кæнæ фыст информацийыл, кæцы лæвæрд цæуы йæ ахасты, нысаны, цыды, æнтыстдзинады æнхъæлцы, æнхъæлмæкæсинаг рискты æмæ серьезон фæрссаг реакциты кæнæ/та серьезон фæрссаг фæзындты тыххæй хыгъдлæвæрды хæсы фæдыл.  
3. Кæд реципиент  фарсхæцынады райсæг у кæнæ æнахъом у, уæд ацы статьяйы фыццаг пункты нысангонд информиргонд разыдзинад уый фарсхæцæгæй/закъонон минæварæй райсдзæн.  
4. Ацы статьяйы фыццаг пункты куыд нысангонд у, афтæмæй реципиентæй инфор​миргонд разыдзинад райсыны фæтк æмæ ацы информиргонд разыдзинады формæ æмæ мидис бæрæггонд цæуы ацы закъоны 6-æм статьяйы 2-аг пункты нысангонд бардзыр​д​мæ гæсгæ.

Статья 11. Уæфтæг спайда кæнын æндæр нысанæн, трансплантацийы йеддæмæ 

Кæд адæймагæн ист уæфтæгæй нæй гæнæн спайда кæнын трансплантацийæн, уæд æй гæнæн ис æвæрын æмæ спайда кæнын зонадон кæнæ æндæр закъонон нысанæн, кæд æххæстгонд цæуы домæнтæ информиргонд разыдзинады тыххæй, кæцытæ нысангонд сты ацы закъонæй æмæ æмбæлон закъоныдæлбар нормативон актæй.

Статья 12. Донор æмæ реципиенты персоналон бæрæггæнæнты конфиденциалонад 
1. Донор æмæ реципиенты персоналон бæрæггæнæнтæ хауынц персоналон бæрæггæ​нæ​нты сæрмагонд категоримæ æмæ сты конфиденциалон. доноры персоналон бæрæггæ​нæнтæ ма хъуамæ лæвæрд цæуой реципиентæн, фæлæ реципиенты персоналон бæрæг​гæ​нæнтæ та – донорæн кæнæ амæлæг доноры бинонтæн. 
2. Реципиенты хосгæнæг дохтырæн хъуамæ уа информаци доноры æнæниздзинады тых​хæй, кæд уый медицинон æнæмæнгхъæугæдзинады æвдисы.

3. Ацы статьяйы фыццаг пункты нысангонд персоналон бæрæггæнæнтæ хъуамæ æххæс​т​гонд цæуой Гуырдзыстоны персоналон бæрæггæнæнты хъахъхъæды закъонмæ гæсгæ, афтæ, цæмæй ифтонггонд цæуа донацийы иртасынад. Уæлдæр банысангонд бæрæг​гæнæнты бакуысты бындуртæ ацы закъонæй æмæ Гуырдзыстоны персоналон бæрæг​гæнæнты хъахъхъæды закъонæй сты бæрæггонд.

4. Донорты национ реестры хъахъхъæд информаци æххæстгонд цæуы Гуырдзыстоны персоналон бæрæггæнæнты хъахъхъæды закъоны домæнтæ æмæ ацы закъоны 4-æм статьяйы 6-æм пункты нысангонд бардзырдмæ гæсгæ.

5. Донорты националон реестры æмæ æнхъæлмæкæсджыты национ номхыгъды æххæст кæныны æмæ къухдариуæг кæныны рæстæджы æмбæлон персоналон бæрæггæнæнтæ бакуыстгонд цæуынц æмæ сæ æххæст кæныны бар кæмæн ис, уыцы адæймаджы бартæ бæрæггонд цæуы ацы закъонмæ гæсгæ, Гуырдзыстоны персоналон бæрæггæнæнты хъахъхъæды закъонмæ æмæ æмбæлон закъоныдæлбар нормативон акттæм гæсгæ, кæцытæ регуляци кæнынц донорты национ реестры æмæ æнхъæлмæкæсджыты национ номхыгъды æххæст кæнын æмæ къухдариуæгад.

6. Ацы статьяйы фыццаг пункты архайд нæ хæлиу кæны хæстæджы аллогенон пайдайы цаутыл.

Статья 13. Донор æмæ реципиенты хъахъхъæнынад   
1. Паддзахад ифтонг кæны дæргъвæтин æмгъуыдон медицинон цæстдард удæгас донор æмæ реципиентæн уæфтæг райсыны æмæ трансплантацийы фæстæ.

2. Уæфтæджы райстимæ кæнæ/та трансплантациимæ баст информаци барлæвæрд æнæ​низ​дзинад хъахъхъæныны персонал Гуырдзыстоны закъондæттынадæй сфидаргонд фæткæй хъуамæ равдиса доноры кæнæ/реципиенты медицинон картæйы фыстыты.
 
Сæр III
Удæгас доноры уæфтæг райсын  
Статья 14. Удæгас доноры уæфтæг райсыны бындур  
Удæгас доноры рдыгæй лæвæрд уæфтæгæй реципиентæн хос кæныны хъæугæдзинад бæлвырд кæны æмæ æмбæлон уынаффæйы исы æнæниздзинад хъахъхъæныны персонал (профессионалты къорд), кæцы реципиентæн хос кæны. Ацы цауы хъуамæ æркаст цæуой рисктæ æмбæлон процедурæимæ баст рисктæ æмæ æфтиаг æмæ реципиенты хоскæныны къухыфтгæ методтæ.  
Статья 15. Удæгас доноры хъахъхъæд, равзæрст æмæ уæфтæгы донацийæн уый æмбæлонады аргълæвæрд  
1. Доноры æнæниздзинадимæ баст физикон æмæ психологон рискты аргъкæнынæн æмæ фæкъаддæркæнынæн уæфтæджы сисынмæ хъуамæ уагъд æрцæуа алы аккаг медицинон басгæрст æмæ æххæстгонд æрцæуа алы æмбæлон медицинон æххуыс.  
2. Удæгас доноры равзæрсты æмæ уый æмбæлонады аргълæвæрды фæтк (се ‘хсæн, медицинон уавæр æмæ аккаг рискты аргълæвæрды процедурæтæ æмæ критеритæ) бæрæггонд цæуы министры бардзырдæй.

Статья 16. Доноры информиргонд разыдзинад уæфтæджы донацийыл   
1. Удæгас донорæй уæфтæг райсын æххæстгонд цæуы æрмæстдæр уæфтæджы донаци​йыл уый фыст информиргонд разыдзинады бындурыл, кæцы æвдисы доноры сæрибар фæндон, ацы закъоны 17-æм статьяйы 2-аг пункты æмæ 18-æм статьяйы нысангонд цауты йеддæмæ.   
2. Доноры рдыгæй разыдзинад зæгъынмæ уæфтæджы донацийыл уымæн хъуамæ лæвæрд æрцæуа информаци уæфтæг райсыны, йемæ баст рискты æмæ тестирады домæнты тыххæй, афтæ-ма ацы закъонæй бæрæггонд уый барты фæдыл дæр, сæрмагондæй та – бар  райсын хæдбар консультацитæ æнæниздзинады рискты тыххæй дохтырæй, кæцы уæфтæг сисыны кæнæ  пайда кæныны процессы хайад нæ исы æмæ нæу реципенты хосгæнæг дохтыр.

3. Ацы статьяйы фыццаг пункты нысангонд информиргонд разыдзинад хауы æрмæст​дæр дырысæй бæлвырд/конкретон медицинон æххуысы/процедурæйы æмæ уæфтæджы хуызмæ æмæ гæнæн ис ма уа конд реципиентимæ баст сæрмагонд уавæртимæ.

4. Удæгас донорæн бар ис, уый уæфтæджы райсыны райдайæны размæ кæцыфæнды рæстæджы дæр зæгъа нæйы уæфтæджы донацийыл расидгæ фыст информиргонд разыдзинадыл.  
5. Уæфтæджы донацийыл разыдзинады зæгъыны æмæ уæфтæджы донацийыл расидгæ разыдзинадыл нæйы зæгъыны формæтæ æмæ мидис бæрæггонд цæуы ацы закъоны 4-æм статьяйы 6-æм пункты нысангонд бардзырдмæ гæсгæ, фæлæ удæгас донорæн аккаг информацийы дæттыны æмæ уымæй информацийы райсыны фæтк та - бæрæггонд цæуы уыцы закъоны 15-æм статьяйы 2-аг пункты нысангонд бардзырдмæ гæсгæ.

Статья 17. Уæфтæджы донацийы бар  
1. Уæфтæг гæнæн ис райст/ист æрцæуа æрмæстдæр æххæсткар, хъомысджын гоймагæй, ацы статьяйы 2-аг пункты æмæ ацы закъоны 18-æм статьяйы нысангонд цауты йед​дæмæ.  
2. Фарсхæцынады райсæг кæнæ æнахъом гæнæн ис уа донор, кæд æмæ æххæстгонд цæуы алы ахæм уавæртæ:   
а) уæфтæг æмбæлгæ у ацы гоймаджы (потенциалон доноры) æввахс хæстæгæн транс​плантаци кæнынæн, кæцыйы æнæниздзинады уавæр у цæрæнбонæн тæссаг æмæ кæцыйы хоскæныны æндæр амал нæй;

б) нæй ахæм æмбæлонадон донор, кæцыйæн йæ бон у уæфтæджы донацийыл разы​дзинад зæгъын;  
в) уæфтæг сисын нæ бандавдзæн доноры æнæниздзинадыл, кæцы кæрæдзийæ хæдбарæй  2 аккаг квалификацийы уæвæг дохтыры рдыгæй у бæлвырдгонд;  
г) уæфтæджы донацийы нысан у реципиенты цæрæнбоны фервæзын кæнын кæнæ йын йæ царды гъæд фæхуыздæр кæнын;  
д) уæфтæджы донацийыл разыдзинад загъта ацы гоймаджы (потенциалон доноры) фарсхæцæг/закъонон минæвар кæнæ, кæд уымæн фарсхæцæг/закъонон минæвар нæй, уæд разыдзинад зæгъы министрады системæйы уæвæг æхсæнадон барады юридикон гоймаг – паддзахадон æххуысы æмæ трефикингы амæттæгты, зианбаййафæгты æххуысы агентад æмæ уыцы медицинон уагдоны медицинон этикæйы комитет (ахæм комитеты уæвыны цауы), кæцы уæфтæг сисын æххæст кæны;
е) ацы гоймаг (потенциалон донор) уæфтæджы донацийы ныхмæ нæу æмæ уый æнæ​низдзинады уавæр фадат дæтты æмбæлон медицинон æххуысы æххæсткæныны фадаты.

3. Ацы статьяйы 2-аг пункты «а» дæлпунктæй æркастгонд æввахс хæстæг у æмкъай, хъæбул, кæнгæ хъæбул, ныййарæг, хъæбулы хъæбул, хъæбулы хъæбулы хъæбул, хо, æфсымæр.

Статья 18. Удæгас ноггуырды бикъы туг æмбырд кæнын æмæ пайда кæнын 
1. Барлæвæрд цæуы удæгас ноггуырды бикъы туг æмбырд кæнын æмæ уыцы тугæй рахицæнгонд гемопоэзион хæтæлон чырæгты нывæрын.

2. Ацы статьяйы фыццаг пунктмæ гæсгæ æмбырдгонд (æвæрд) чырæгтæ гæнæн пайда​гонд æрцæуой æндæр гоймагæн трансплантацийæн, æнæгæсгæйæ ноггуырдимæ ацы гоймаджы хæстæгдзинады бастдзинадмæ.

3. Ацы статьяйы фыццаг пункты нысангонд бикъы туг æмбырд кæнын æмæ пайда кæнын æххæст цæуы ноггуырды мады информиргонд разыдзинады бындурыл, ацы закъоны 16-æм статьямæ гæсгæ.

Статья 19. Хирургион æвзарæнтæ
Кæд уæфтæг у пациенты пайдайæн æххæстгонд хирургион æххуысы фæстиуæгæн баззайæг дыккаг продукт, кæцы æндæр цауы куынæггонд æрцыдаид, куыд медицинон баззайæггаг, уæд гæнæн ис æххæст æрцæуа уый донаци, æвæрын æмæ спайда кæнын, кæд æмæ хъахъхъæд у информиргонд разыдзинадæй, афтæ-ма уæфтæджы хæрзхъæды æмæ æдасдзинады тыххæй ацы закъонæй сфидаргонд домæнтæ дæр.   
 
Сæр  IV
Амæлæг гоймаджы уæфтæг райсын  
Статья 20. Амæлæг гоймаджы уæфтæг райсыны уавæртæ  
Адæймагæн трансплантацийы тыххæй уæфтæг гæнæн ис райст/ист æрцæуа амæлæг гоймагæй уый фæстæ, йæ мæлæты факт куы сбæлвырд уа æмбæлон медицинон критеритæм гæсгæ æмæ Гуырдзыстоны закъондæттынадæй сфидаргонд фæткмæ гæсгæ.

Статья 21. Дом æнт æ уæфтæджы донацийыл разыдзинады тыххæй  
1. Амæлæг гоймаджы уæфтæг гæнæн ис райсæн æрмæстдæр уыцы цауы, кæд уæвы амæлæг гоймаджы рдыгæй ацы закъоны 4-æм статьяйы нысангонд принципмæ гæсгæ йæ цæрæнбоны рæстæджы расидгæ разыдзинад уæфтæджы донацийыл, ацы статьяйы 2-аг пункты нысангонд цауты йеддæмæ.

2. Кæд амæлæг гоймаг йæ цæрæнбоны рæстæджы нæ загъта  разыдзинад уæфтæджы донацийыл, уæд уый уæфтæджы райсæн ис, кæд æмæ æххæстгонд цæуы алы ахæм уавæр:
а) ис уый бæлвырдгæнæн, цæмæй уæфтæджы донаци нæу ныхмæ амæлæг гоймаджы этикон принциптæн;  
б) амæлæг гоймаг йæ цæрæнбоны рæстæджы нæ загъта нæйы йæ мæлæты фæстæ йæ уæфтæг æндæр адæймагæн трансплантацийæн донацийыл;

в) ацы статьяйы 3-аг пунктмæ гæсгæ амæлæг гоймагимæ хæстæгон бастдзинады уæвæг гоймаг, кæцыйæн ис фылдæр бар, уыцы иу пункты нысангонд бардзырдмæ гæсгæ, разы кæны амæлæг гоймаджы уæфтæджы донацийыл.

3. Ацы статьяйы 2-аг пункты «в» дæлпункты нысангонд цауы, амæлæг гоймаджы уæфтæджы донацийыл разыдзинады зæгъыны бар ис уыимæ хæстæгон бастдзинады уæвæг æххæсткар, хъомысджын гоймæгтæн, кæцытæн нæй фидаргонд фарсхæцынад кæнæ æххуыс, ахæм фæткмæ гæсгæ:

а) æмкъай;

б) хъæбул;

в) ныййарæг;

г) хъæбулы хъæбул, хъæбулы хъæбулы хъæбул;

д) хо, æфсымæр;

е) хойы хъæбул, æфсымæры хъæбул;  
ж) нана, дада;

з) мадыхо, фыдыхо, мадыфсымæр, фыдыфсымæр;

и) мадыхойы хъæбул, фыдыхойы хъæбул мадыфсымæры хъæбул, фыдыфсымæры хъæбул.
4. Кæд ис ацы статьяйы 3-аг пункты искæцы дæлпунктæй æркастгонд амæлæг гой​магимæ хæстæгон бастдзинады уæвæг цалдæр гоймаг, кæцытæн ис æмхуызон бартæ, æмæ кæд уыдонæй иу дæр нæйы загъта амæлæг гоймаджы уæфтæджы донацийыл, уæд амæлæг гоймаджы уæфтæг райсын æнæруадзгæ у. 

5. Ацы статьяйы 3-аг пунктæй æркастгонд амæлæг гоймагимæ хæстæгон бастдзинады уæвæг гоймагæн амæлæг гоймаджы уæфтæджы донацийыл разыдзинады зæгъыны бар ис æрмæст уыцы цауы, кæд æмæ уыцы иу пункты нысангонд раззаг рæнхъæн æмбæлгæ гоймаг (гоймæгтæ) удæгас (удгæстæ) нал у (нал сты)  кæнæ æнæамалдзинад у, уæд уый (уыдон) уæфтæджы донацийыл разыдзинады тыххæй уынаффæйы исы (исынц) уæфтæг райсынæн хъæугæ/уагъд рæстæджы дæргъы.  
6. Кæд амæлæг гоймаг йæ цæрæнбоны рæстæджы нæ загъта разыдзинад уæфтæджы донацийыл æмæ ацы статьяйы 3-аг пунктæй æркастгонд амæлæг гоймагимæ хæстæгон бастдзинады уæвæг иунæг гоймаг дæр нæ разынд, уæд амæлæг гоймаджы уæфтæджы  райсын æнæруадзгæ у.   
7. Кæд æмæ амæлæг гоймаг Гуырдзыстоны æмбæстаг нæу, уæд адæймагæн трансплан​тацийæн уый уæфтæджы сисын гæнæн ис, кæд æмæ уæфтæджы донацийыл фыст разыдзинад загъта амæлæг гоймаджы æмкъай, ныййарæг, хо, æфсымæр кæнæ æххæсткар хъæбул.  
8. Кæд æмæ амæлæг гоймаг у фарсхæцынады райсæг кæнæ æнахъом у, уæд адæймагæн  трансплантацийæн уый уæфтæг гæнæн ис ист æрцæуа æрмæстдæр уыцы цауы, кæд æмæ уæвы уый фарсхæцынады/закъонон минæвары фыст разыдзинад.  
9. Ацы статьяйы фыццаг−8-æм пунктты нысангонд цауты аккаг разыдзинадимæ баст домæнтæ æххæст кæнын хъуамæ бæлвырдгонд æрцæуа уæфтæг райсыны размæ.  
10. Ацы статьяйы 3-аг пункты нысангонд разыдзинады формæ æмæ мидис бæрæггонд цæуы ацы закъоны 22-аг статьяйы нысангонд закъоныдæлбар нормативон актæй.

Статья 22. Доноры равзæрст æмæ уæфтæджы донацийæн уый æмбæлон аргълæвæрд 
Уæфтæджы сисыны агъоммæ донор хъуамæ æмбæлон æгъдауæй сæвзара æмæ уæф​тæджы донацийæн уый æмбæлонад хъуамæ аргъгонд æрцæуа квалифицирон æнæниз​дзинад хъахъхъæныны персоналы рдыгæй æмбæлон закъоныдæлбар нормативон актæй бæрæггонд критериты æмæ процедурæтæм гæсгæ.

 
Сæр V
Уæфтæджы хæрзхъæд æмæ æдасдзинад  
Статья 23. Хæрзхъæды системæ  
1. Ацы закъоны нысангонд архайдтытæ æххæстгæнæг уагдон хæсджын у æххæст кæна хæрзхъæды системæ æппæт уыцы архайдтытæн, кæцытæ йын бар ис æххæст кæнынæн, кæцыйы сконды ис иуылкъаддæр мидæгон аудит, операцион протоколтæ, ахуыргæнæн амынддзинæдтæ, ахуырадон æмæ референтон ахуыры æрмæг, хъусынгæнинаджы фор​мæтæ, хыгъдлæвæрдтæ, донорты фыстытæ æмæ уæфтæджы кæронбæттæн нысани​у​æ​джы бынаты тыххæй информацийы. Паддзахад хъуамæ райса æппæт æнæмæнгхъæуæг мадзæлттæ, цæмæй уæфтæджы банкы æххæстгонд æрцæуа хæрзхъæды системæ.      
2. Алы донацион уæфтæджы райсын, бакусын, презерваци, æвæрын æмæ байуарын хъуа​мæ æххæстгонд цæуа æмбæлон закъоныдæлбар нормативон актæй бæрæггонд уыцы процедурæтæм гæсгæ, кæцытæ сты хæрзхъæды уагдæттыны системæйы хай æмæ æмбæлон у аккаг профессионалон стандартты æмæ хорз практикæйы принциптæн (се ‘хсæн, Еврокъамисы æмæ Евросоветы хосгæнæн фæрæзты æмæ æнæниздзинады хъахъ​хъæнын​ады хæрзхъæды европæйаг директораты рдыгæй иумæйагæй бакуыстгонд ахуыргæнæн методты).
3. Уæфтæджы банк/æмбæлон уагдон хæсджын у фехъусын кæна компетентон органæн йæ архайды æмæ организацийы ивддзинæдты тыххæй, кæцытæ æндавынц уæфтæгты хæрзхъæд æмæ æдасдзинадыл, хæрзцыбыр æмгъуыдмæ, ахæм ивддзинæдты реализа​цийæ иуылæрæгмæ 3 бонмæ.
4. Уæфтæгты хæрзхъæд æмæ æдасдзинады  æмбæлон стандарттæ æмæ техникон домæн​тæ (се ‘хсæн, уæфтæгты бакуысты æмæ æвæрынимæ баст домæнтæ) бæрæггонд цæуы ацы закъонæй  æмæ министры бардзырдæй (бардзырдтæй).  
Статья 24. Бæрнон гоймаг (гоймæгтæ)  
1. Уæфтæджы банкæн ацы закъонæй сфидаргонд домæнты æххæст кæнынæн хъуамæ уа бæрнон гоймаг (гоймæгтæ). Бæрнон гоймаг (гоймæгтæ) хæсджын у (хæсджын сты):

а) ифтонг кæна (кæной), цæмæй уæфтæджы райсын/сисын, тестирад, бакусын, æвæрын æмæ байуарын æххæстгонд цæуа ацы закъонмæ гæсгæ;

б) компетентон органæн бадæтта (бадæттой) ацы закъоны æмæ æмбæлон закъоны​дæл​бар нормативон акттæй æркастгонд æмбæлон информаци;

в) сфидар кæна (кæной) кæцыфæнды ивынад, кæцы ахадындзинад æвдисы  æмбæлон лæггадыл, хæрзхъæддзинад æмæ æдасдзинадыл;

г) æрвылазон хыгъдлæвæрд бавдиса (бавдисой) компетентон органæн;

д) ифтонг кæна (кæной) уæфтæджы банкæн ацы закъонæй сфидаргонд домæнты сæх​хæст кæнын.  
2. Уæфтæджы банк хæсджын у компетентон органæн раттын информаци бæрнон гойма​джы (гоймæгты) ном æмæ мыггаджы тыххæй, фæлæ ивддзинады цауы (се ‘хсæн,  рæстæгмæ ивддзинады) æвæстиатæй фехъусын кæна æмбæлон гоймаджы (гоймæгты) тыххæй бæрæггæнæнтæ æмæ бæрнон гоймагæй (гоймæгтæй) снысан кæныны датæ.   
3. Ацы статьяйы фыццаг пункты нысангонд домæнтæ бæрнон гоймагæн (гоймæгтæн) бæрæггонд цæуы уæфтæджы банкы лицензион уавæрты æмæ ацы закъоны 23-аг статьяйы 4-æм пункты нысангонд бардзырдмæ гæсгæ.

Статья 25. Донорты æмæ реципиентты тестирад   
1. Донорты тестирады ауадзы уæфтæджы банк æмбæлон барты уæвæг лабораторийы æххуысæй, ацы закъонæй æмæ Гуырдзыстоны æндæр закондæттæн æмæ закъоныдæлбар нормативон акттæй сфидаргонд аккаг домæнты ифтонгады цауы.  
2. Донорты æмæ реципиентты иммуногенетикон тестирад хъуамæ уагъд цæуа æмбæлон барлæвæрд лабораторийы, кæцы у аккредитацигонд æхсæнадæмон аккредиторæй, кæцыйæн ис бар трансплантацийы бæлвырд иртасæнтæ ауадзынæн.

3. Донорты тестирад хъуамæ уагъд цæуа министры бардзырдæй нысангонд донорты тестирады домæнтæм гæсгæ.

Статья 26. Уæфтæг райсын
1. Уæфтæг райсын хъæуы æрмæстдæр донор клиникæйы/уæфтæджы банкы, кæцыйæн лæвæрд ис æмбæлон бар/лицензи.

2. Уæфтæг хъуамæ райса квалифицирон æмæ аккагæй бацæттæгонд донорты къорд, æмбæлон донор клиникæйы/уæфтæджы банкы хæрзхъæды системæйы домæнты æмæ операцион протоколмæ гæсгæ.

3. Донорон къорды функцитæ æмæ бартæ æмæ хæстæ, афтæ-ма уый уæнгты квали​фикаци æмæ ахуыримæ баст домæнтæ бæрæггонд цæуы ацы статьяйы 5-æм пункты нысангонд бардзырдмæ гæсгæ.

4. Кæд амæлæг донорæй уæфтæг систа (систой) доноры къорд (къордтæ), кæцы (кæцы​тæ) кусы (кусынц) дыууæ кæнæ дыууæйæ фылдæр донор клиникæйы/уæфтæджы банкы, уæд хъуамæ уа æмбæлон иртасæнты системæ уæфтæджы донацийы идентификацион номырты æмæ уыцы иу амæлæг доноры уæфтæгты хсæн бастдзинады ифтонгад, кæцытæ уæрст æмæ спайдагонд æрцыд.

5. Уæфтæг райсыны процедурæтæ æмæ райсгæ уæфтæджы æмбæлон медицинон уагдоны/​уæфтæджы банкы рдыгæй райсынимæ баст домæнтæ бæрæггонд цæуы министры бардзырдæй.

Статья 27. Цæстдарддзинад  
1. Уæфтæджы банк, донор клиникæ æмæ лаборатори министры бардзырдæй нысангонд цæстдарды фæткмæ гæсгæ æххæст кæнынц ацы закъоны фыццаг статьяйы 2-аг пунктæй æркастгонд архайдтытимæ баст алы процедурæйы тыххæй фыстытæ донорæй реципиентмæ æмæ реципиентæй донормæ алы уæфтæджы цæстдарды ифтонгадæн.  
2. Ацы статьяйы фыццаг пунктæй æркастгонд фыстыты хъуамæ уа иуылкъаддæр  инфо​р​маци уыцы уæфтæджы хуызы, бæрцы, равзæрды бынаты, нысангонд бынаты, экспорты æмæ импорты тыххæй, кæцыты райсын, презерваци, бакусын, æвæрын æмæ байуарын æххæст æрцыд 

3. Ацы статьяйы фыццаг пункты æркастгонд уагдæттæ хъуамæ ифтонг кæной афтæ-ма уæфтæгтимæ комкоммæ кæнæ æнæкомкоммæ баст алы буаргъæдты (реагенты), объекты æмæ æрмæгы цæстдарддзинад.  
4. Уыцы уагдон, кæцы пайда кæны уæфтæгæй, хъуамæ æххæст кæна сæ цæстдарддзинад уый рдыгæй уæфтæг райсынæй реципиенты рдыгæй уыдон спайда кæнынмæ, афтæ-ма уæфтæджы пайдакæнынимæ комкоммæ кæнæ æнæкомкоммæ баст алы буаргъæды (реагенты), объекты æмæ æрмæгы цæстдарддзинад дæр.  
5. Ацы статьяйы фыццаг пункты нысангонд фыстытæ хъахъхъæд цæуынц уæфтæджы спайда кæнынæй 30 азы дæргъы электрон формæйæ кæнæ/та материалон формæйæ.   
Статья 28. Донорты æмæ уæфтæджы идентификацион системæ  
1. Донорты клиникæ/уæфтæджы банк, кæцы кусы ацы закъонмæ гæсгæ, хъуамæ æххæст кæна доноры æмæ уæфтæджы идентификацион системæ, кæцы алы донацийæн дæр æмæ уыимæ баст алы продуктæн дæр дæтты уникалон код.

2. Доноры клиникæ/уæфтæджы банк хъуамæ æххæст кæна, цæмæй алы уæфтæг дæр идентифицирон уа нысангонд этикетæй. Уæфтæджы этикетыл хъуамæ фыст уа йæ уникалон код æмæ банысангонд уагдоны ном кæнæ код (ахæм коды уæвыны рæстæджы – уæфтæджы банкы цауы). Кодировкæйы системæимæ баст фарстатæ регулиргонд цæуынц ацы закъоны 27-æм статьяйы фыццаг пункты нысангонд бардзырдмæ гæсгæ.

3. Доноры клиникæ/уæфтæджы банкы хъуамæ хъахъхъæд цæуа доноры документаци, уæфтæг райсты æмæ нысангонд медицинон уагдоны рдыгæй уый райстимæ баст алы процедурæйы тыххæй, афтæ-ма уæфтæджы бакусыны, æвæрыны æмæ байуарыны процедурæты тыххæй дæр. Ацы документаци хъуамæ æмбæлон уа ацы закъоны æмæ аккаг закъоныдæлбар нормативон акты домæнтæн.

4. Уæфтæг доноры тестирады æмæ уæфтæджы донацийæн уый æмбæлонады аргълæ​вæрдимæ баст домæнты ифтонгадмæ хъуамæ æвæрд æрцæуа карантины æххуысæй,  
Статья 29. Хыгъдлæвæрды хæс  
1. Уыцы медицинон уагдон, кæцы пайда кæны уæфтæгты, хъуамæ фехъусын кæна æмбæлон уæфтæджы банкæн райсæджы бæрæггæнæнтæ æмæ хоскæныны/медицинон æххуысы фæстиуджытæ, афтæ-ма ратта информаци хоскæныны фæстæ цæстдарды тыххæй, уæфтæджы банкы снысангонд форматмæ гæсгæ.

2. Уæфтæджы банк иуылæрæгмæ цæугæ азы 31-аг мартъим æ компетентон органæн хъуамæ бавдиса  афæдзон хыгъдлæвæрды раззаг азы куысты тыххæй.   
3. Ацы статьяйы 2-аг пункты нысангонд афæдзы хыгъдлæвæрд мыхуыргонд цæуы компетентон органы веб-фарсыл.

Статья 30. Уæфтæджы банкты националон реестр  
1. Компетентон орган хъуамæ æххæст кæна уæфтæджы банкты националон реестр, кæцыйы хъуамæ уа информаци уæфтæджы банкты тыххæй, сæ барлæвæрд архайды тыххæй æмæ уæфтæджы барлæвæрды хуызтæ (уæфтæджы трансплантатты), кæцытæ хъуамæ æрцæуой трансплантацигонд (спайдагонд).

2. Ацы статьяйы фыццаг пункты нысангонд уæфтæджы банкты националон реестр ис компетентон органы веб-фарсыл.

Статья 31. Серьезон фæрссаг фæзындты æмæ реакциты мониторинг æмæ иртасын æмæ уыдон тыххæй хыгъдлæвæрд  
1. Донор клиникæйæн/уæфтæджы банкæн хъуамæ уа эффектон æмæ бæлвырдгонд электронон системæ уыцы серьезон фæрссаг фæзындты æмæ рекциты мониторингы æмæ цæстдардæн æмæ уыдон тыххæй хыгъдлæвæрд, кæцытæ гæнæн ис æндæвдад æвдисой уæфтæджы хæрзхъæды æмæ æдасдзинадыл æмæ кæцытæ гæнæн ис æмæ баст уой уæфтæджы  райсыны, тестирады, бакуысты, æвæрыны æмæ байуæрстимæ, афтæ-ма кæцыфæнды серьезон фæрссаг реакцийы мониторингы æмæ цæстдарды æмæ хыгъдлæвæрды, кæцы рабæрæг уыдзæн уæфтæджы клиникон пайда кæныны рæстæджы кæнæ уый фæстæ æмæ гæнæн ис баст уа уæфтæджы хæрзхъæды æмæ æдасдзинадимæ.  
2. Уæфтæджы банкы хъуамæ уа раст, тагъд æмæ бæлвырдгæнæн процедурæ уæфтæг æрæмбырд кæнынæн, кæцы расайдта кæнæ гæнæн ис æмæ расайа серьезон фæрссаг цау кæнæ серьезон фæрссаг реакци.

3. Доноры клиникæ, уыцы гоймаг кæнæ медицинон уагдон, кæцы пайда кæны уæфтæг, уæфтæджы дæттæг уæфтæджы банкæн хъуамæ бадæтта алы æмбæлон информацийы серьезон фæрссаг фæзындты æмæ реакциты мониторингы æмæ хыгъдлæвæрды тыххæй, афтæ-ма цæстдарды æнцонвадаты æмæ уæфтæгты хæрзхъæды æмæ æдасдзинады контролы ифтонгадæн.  
4. Уæфтæджы банк хъуамæ æвæстиатæй фехъусын кæна компетентон органæн фыстæй кæцыфæнды серьезон фæрссаг цауы кæнæ серьезон фæрссаг реакцийы тыххæй, кæцы æвæстиатæй райсдзæн æппæт гæнæнуæвæг мадзæлттæ, цæмæй серьезон фæрссаг цауы кæнæ серьезон фæрссаг реакцийы аххосæй фæзынгæ зиан фæкъаддæр уа æмæ уый фæдыл хъуамæ фехъусын кæна компетентон органæн.  
5. Уæфтæджы банк хъуамæ бавдиса хыгъд компетентон органæн серьезон фæрссаг цауы кæнæ серьезон фæрссаг реакцийы аххосæгтæ æмæ фæстиуæгты анализы тыххæй. Компетентон органæн бар ис, æмгуыстады фæлгæтты, æндæр бæстæйы компетентон органæн информаци дæттын серьезон фæрссаг цауы кæнæ серьезон фæрссаг реакцийы тыххæй, кæцы æххæст кæны æмбæлон мадзæлтты райст.

6. Серьезон фæрссаг цауы кæнæ серьезон фæрссаг реакцийы мониторинг, цæстдард æмæ документацийы (регистрацийы), уыдон тыххæй информаци дæттыны æмæ хыгъдлæвæрды деталон фæтктæ бæрæггонд цæуы министры бардзырдæй.  
Статья 32. Персонал  
1. Персонал, кæцы комкоммæ хайад исы уæфтæг райсыны, тестирады, бакусыны, æвæрыны æмæ байуæрстимæ баст архайды, хъуамæ уа æмбæлон квалифицирон ацы функцитæ æххæст кæнынæн æмæ йын хъуамæ аккаг ахуырад æмбæлон закъоныдæлбар нормативон актæй сфидаргонд фæткæй.

2. Медицинон уагдæттæ æмæ æнæниздзинад хъахъхъæныны персонал, кæцытæ хайад исынц уæфтæг райсыны, тестирады, бакусыны, æвæрыны æмæ байуарыны æмæ пайда кæныны процессы хъуамæ æмгуыст бакæной, цæмæй ацы закъоны домæнтæм гæсгæ æнтыстджынæй æххæстгонд цæуой медицинон æмæ бæрзонд профессионалон стандарттæ.

3. Æмбæлон медицинон уагдон æмæ æнæниздзинад хъахъхъæныны персонал хъуамæ райсой æмбæлон мадзæлттæ уæфтæджы донацийы æнцонвадаты нысанæй.  
Статья 33. Бадзырд уæфтæджы банкы æмæ æртыккаг фарсы хсæн  
1. Уæфтæджы банк æртыккаг фарсимæ кæцыфæнды рæстæджы хъуамæ сараза фыст бадзырд уыцы архайды æххæсткæнынæн, кæцы æндæвдад æвдисы кæнæ гæнæн ис æндæвдад равдиса  уый бакуыстгонд уæфтæджы хæрзхъæддзинад æмæ æдасдзинадыл æртыккаг фарсимæ æмгуыстады фæлгæтты, сæрмагондæй та – уыцы цауы, кæд:

а) уæфтæджы банк уæфтæджы бакуысты иуæй-иу этапыл æвдисы бæрндзинады æртыккаг фарсæн делегирады;

б) æртыккаг фарс ифтонг кæны уæфтæджы банкæн товартæ æмæ лæггæдтæ (дистри​буцийы нымадæй), кæцытæ æндавынц уæфтæджы хæрзхъæддзинад æмæ æдасдзинадыл;

в) уæфтæджы банк лæггæдтæ æххæст кæны æндæр уæфтæджы банкæн;

г) уæфтæджы банк дихтæ кæны æртыккаг фарсы рдыгæй бакуыстгонд æрмæг.

2. Уæфтæджы банк æртыккаг фарсæн хъуамæ саргъ кæна æмæ сæвзара уый компе​тенцийы бындурыл, уымæ гæсгæ, йæ бон у æви нæ уымæн ацы закъоны æмæ æмбæлон закъоныдæлбар нормативон актты домæнты æххæст кæнын.

3. Уæфтæджы банк хъуамæ нывæра уый рдыгæй æртыккаг фарсимæ арæзт алы бадзыр​ды ранымад æмæ компетентон органы домыны цауы йын сæ хъуамæ бавдиса.   
4. Уæфтæджы банк æмæ æртыккаг фарсы хсæн арæзт бадзырд бæрæг кæны æртыккаг фарсы бæрндзинад æмæ уыдон æмгуыстады деталон процедурæты.

Статья 34. Уæфтæджы импорт кæнæ/та экспорт  
1. Уæфтæджы импорт кæнæ/та экспорт гæнæн ис сæххæст кæна æрмæстдæр уæфтæджы банк, ацы статьяйы 2-аг пункты нысангонд цауы йеддæмæ.  
2. Кæд уæфтæгæй ифтонг кæнын æнæмæнгхъæуæг у кæнæ æмбæлон лицензийы уæвæг уæфтæджы банк нæй, уæд компетентон органæн йæ бон у раттын уæфтæг æрбаласыны бар уыцы медицинон уагдонæн, кæцы хъуамæ спайда кæна уæфтæгæй.

3. Уæфтæджы импорт гæнæн ис æххæстгонд цæуа æрмæстдæр ахæм уæфтæджы банкæй, кæцы дзуапп дæтты уæфтæджы хæрзхъæддзинад æмæ æдасдзинады домæнтæн, афтæ-ма йæ цæстдарды домæнтæн дæр, ацы закъонæй нысангонд домæнтæн æмхуызон æмæ кæцыйæн ис æмбæлон бартæ, кæцытæ лæвæрд цæуы æмбæлон бæстæйы компетентон органæй.

4. Уæфтæджы банк ацы статьяйы фыццаг пункты нысангонд архайдты æххæст кæны Гуырдзыстоны закъондæттынадмæ гæсгæ компетентон органы рдыгæй лæвæрд æмбæлон лицензийы бындурыл. 

5. Ацы статьяйы 4-æм пункты нысангонд лицензийы дæттыны фæтк æмæ лицензион уавæртæ бæлвырдгонд цæуы ацы закъонæй, афтæ-ма ацы закъонмæ гæсгæ æмæ Гуырдзыстоны «Лицензиты æмæ барлæвæрдты тыххæй» закъонмæ гæсгæ, фæлæ лицензион фиддоны бæрц та Гуырдзыстоны «Лицензиты æмæ барлæвæрды фиддонты тыххæй» закъонæй бæрæггонд цæуы. Ацы лицензи лæвæрд цæуы æбæрæг æмгъуыдæй. 
6. Уæфтæджы импорт кæнæ/та экспорты æндæр фæтктæ æмæ процедурæтæ бæрæггонд цæуы министры бардзырдæй.

 
Сæр VI
Уæфтæгты хæрзхъæды æмæ æдасдзинады сферæйы уагдæттын  
Статья 35. Компетентон орган (органтæ)  
1. Министрады системæйы фæлгæтты арæзт цæуы бæрнон агентад. Компетентон орган, Гуырдзыстоны закъондæттынадæй уымæн лæвæрд æххæстбарты фæлгæтты национ æмвæзадыл, бæстæйы масштабæй æххæст кæны координацигонд, иудадзыг æмæ логистикон уагдæттынады органты æмæ уæфтæгты донацийы, райсыны, байуарыны (аллокацийы), транспортирады, трансплантацийы, пайда кæныны æмæ уыдоныл орган​изацион цæстдарды (хъусдарды) нысанæй æмæ дзуапдæттæг у ацы закъоны æмæ æмбæлон закъоныдæлбар нормативон актты домæнты æххæст кæнынæн.  
2. Компетентон органы æххæстбартæ сты:

а) донорты национ реестры саразын, разамынд кæнын æмæ уый функционирады къухарæзт;

б) ацы закъон æмæ æмбæлон закъоныдæлбар акттæм гæсгæ, алы этапыл дæр уæфтæджы хæрзхъæддзинад æмæ æдасдзинады механизмы бакусын æмæ æххæст кæнын;

в) ацы закъоны æмæ уый бындурыл райсгæ/уагъд закъоныдæлбар актты домæнты æххæст кæныны ифтонгад;

г) ацы закъоны æмæ Гуырдзыстоны æндæр закъондæттæн æмæ закъоныдæлбар норма​тивон актты нысангонд æндæр барлæвæрдты æххæст кæнын.

3. Уæфтæджы пайдакæныны сферæйы паддзахадон политикæйы æххæст кæныны æмæ æмбæлон фæткты сæххæсты контролы нысанæй æмбæлон компетентон орган æххæст кæны ахæм барлæвæрдты:

а) ифтонг кæны ацы закъоны нысангонд лицензийы/барлæвæрды дæттыны, уый архайд æруромыны æмæ уый аивыны;

б) аразы контролы æмæ инспектирады системæ æмæ ифтонг кæны уый функционирады;

в) аразы уæфтæджы банкты национ реестры æмæ ифтонг кæны уый функционирады;

г) ифтонг кæны цæстдарæн системæйы разамынд кæнынæн серьезон фæрссаг реакциты æмæ серьезон фæрссаг цауты æмæ хъахъхъæны серьезон фæрссаг реакциты æмæ серьезон фæрссаг цауты реестр.

Статья 36. Æмбæлон лицензи/барлæвæрд раттын, лицензион/барлæвæрдон уавæртæ  
1. Уæфтæджы банк æххæст кæны уæфтæджы райст, тестирад, бакуыст, æвæрын, байуарын кæнæ/та трансплантаци æмбæлон лицензийы бындурыл.

2. Ацы статьяйы фыццаг пункты нысангонд лицензи лæвæрд цæуы æмбæлон компе​тентон органы рдыгæй ацы закъоны, «Лицензиты æмæ барлæвæрдты тыххæй» Гуырдзыстоны закъоны æмæ æмбæлон закъоныдæлбар нормативон актты бындурыл.

3. Ацы статьяйы фыццаг пункты банысангонд лицензийы дæттыны фæтк æмæ лицензион уавæртæ сфидар кæнынц ацы закъонæй, афтæ-ма ацы закъоны æмæ «Лицензиты æмæ барлæвæрдты тыххæй» Гуырдзыстоны закъонмæ гæсгæ.

4. Ацы статьяйы фыццаг пунктмæ гæсгæ лицензи райсыны тыххæй уæфтæджы банк хъуа​мæ æххæст кæна ацы закъонæй бæлвырдгонд домæнтæ уæфтæг райсыны, тестир​ады, бакуысты, æвæрыны æмæ байуарыны тыххæй. Уымæй дарддæр ма, уæлдæр банысан​гонд лицензийы райсты тыххæй, уæфтæджы банк, Гуырдзыстоны закъондæт​тын​адæй снысангонд домæнтæ æххæст кæныны йеддæмæ, хъуамæ бавдиса фыст бадзырд æртык​каг фарсимæ, кæд æртыккаг фарс æххæст кæны архайдтытæ, кæцытæ æндавынц уæфтæ​джы хæрзхъæддзинад æмæ æдасдзинадыл.

5. Ацы статьяйы фыццаг пункты нысангонд лицензи лæвæрд цæуы æбæрæг æмгъуыдæй.

6. Лицензион фиддоны суммæ, кæцы æмбæлон архайды сæххæсты тыххæй фидын хъæ​уы бæрæггонд цæуы «Лицензион æмæ барлæвæрдон фиддонты тыххæй» Гуырдзыстоны закъонæй.

7. Лицензион сертификаты формæ бæрæг цæуы министры бардзырдæй.   
8. Æмбæлон компетентон органæн бар ис, нæйы зæгъа ацы статьяйы фыццаг пункты нысангонд лицензи раттыныл «Лицензиты æмæ барлæвæрдты тыххæй» Гуырдзыстоны законы 11-æм статьямæ гæсгæ. Ацы нæразыдзинад гæнæн ис бахъастгонд æрцæуа уыцы закъонæй нысангонд фæткмæ гæсгæ.

9. Ацы статьяйы фыццаг пункты нысангонд лицензимæ ивындзинæдтæ хаст цæуы за​къо​нæй сфидаргонд фæткмæ гæсгæ. Фæнысангонд лицензи дæттæг æмбæлон компе​тен​тон органæн бар ис, Гуырдзыстоны закъоны «Лицензиты æмæ барлæвæрдты тыххæй» сфидаргонд фæткæй æрурома лицензийы архайд кæнæ та аива лицензи, кæд лицензион уавæрты æххæст кæныны контролы тыххæй ист мадзæлттæ бæлвырд кæнынц, цæмæй уæфтæджы банк лицензийы уавæртæ нæ æххæст кæны æмæ уымæн ныридæгæн бахæсгонд æрцыд бæрндзинад ивары хуызæй.  
10. Уæфтæг райсыны æххæст æмбæлон барлæвæрды бындурыл, ацы барлæвæрдæй нысан​гонд уæлæмхас барлæвæрдон уавæрты ифтонг кæныны цауы æххæст кæны донорон клиникæ.
11. Барлæвæрды раттыны фæтк æмæ барлæвæрды уавæртæ, кæцытæ нысангонд сты ацы статьяйы 10-æм пункты, бæлвырд цæуы ацы закъонæй, афтæ-ма ацы закъоны æмæ «Лицензиты æмæ барлæвæрдты тыххæй» Гуырдзыстоны закъонмæ гæсгæ, барлæвæрды фиддоны бæрц та - бæрæггонд цæуы «Лицензион æмæ барлæвæрдон фиддонты тыххæй» Гуырдзыстоны закъонæй.

12. Ацы статьяйы 10-æм пункты нысангонд барлæвæрд райсыны тыххæй донорон клиникæ хъуамæ æххæст кæна ацы закъонæй сфидаргонд домæнты уæфтæг райсыны тыххæй.

13. Ацы статьяйы фыццаг пункты нысангонд лицензи/ацы статьяйы 10-æм пункты нысан​гонд барлæвæрд лæвæрд цæуы уæфтæджы банкæн/донорты клиникæйæн хицæнæй алы архайдæн æмæ уæфтæджы алы хуызæн (уæфтæджы трансплантацийæн).

14. Æндæр лицензион/барлæвæрдон уавæртæ бæлвыргонд цæуы ацы закъоны æмæ «Лицензиты æмæ барлæвæрдты тыххæй» Гуырдзыстоны закъонмæ гæсгæ.

Статья 37. Контроль æмæ инспектирад  
1. Æмбæлон компетентон орган, ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй снысангонд процедурæмæ гæсгæ лицензион/барлæвæрдон уавæрты сæххæстыл контроль кæны. Лицензийы/​барлæвæрды хицау лицензион/барлæвæрдон уавæртæ куы нæ æххæст кæна, уæд ын бахæсгонд æрцæудзæн бæрндзинад закъонæй сфидаргонд фæткæй.  
2. Æмбæлон компетентон орган æххæст кæны инспекцион мадзæлттæ æппæт уагдæтты архайды, кæцытæ хайад исынц ацы закъоны нысангонд архайды (се ‘хсæн, ацы закъоны 25-æм статьяйы нысангонд лаборатори æмæ уыцы закъоны 33-аг статьяйы нысангонд æртыккаг фарсы уагдæттæ).

3. Æмбæлон компетентон орган æххæст кæны, цæмæй ацы статьяйы 2-аг пункты æркастгонд уагдæтты архайды инспектирад регуляронæй уагъд цæуа. Дыууæ инспек​тирады хсæн 2 азæй фылдæр ма хъуамæ уа.

4. Ацы статьяйы 3-аг пункты банысангонд инспектирады йеддæмæ, инспектирад хъуа​мæ уагъд цæуа серьезон фæрссаг реакцийы кæнæ серьезон фæрссаг фæзынды рабæрæг кæныны алы цауы дæр, æндæр бæстæйы компетентон органы æмбæлон æркуырдмæ гæсгæ, афтæ-ма Гуырдзыстоны закъондæттынадæй нысангонд æндæр цауты дæр, лицензион/барлæвæрдон уавæрты сæххæст кæныны контролы нысанæй.  
5. Ацы статьяйы фыццаг пункты нысангонд мадзæлттæ æххæст кæны инспектор, кæцыйæн ис æмбæлон квалификаци.. Инспектор компетентон органы минæвар у.
6. Уæфтæджы банк/æмбæлон уагдон, ацы закъоны 25-æм статьяйы нысангонд лабора​тори æмæ уыцы закъоны 33-аг статьяйы нысангонд æртыккаг фарсы уагдæтты сифтонг кæны инспекторæн ацы закъонæй лæвæрд æххæстбарты æнæкъуылымпыйæ æххæст кæнынæн æмæ йын дæттынц Гуырдзыстоны закъондæттынадмæ гæсгæ инспектирады ауагъды бар.

7. Компетентон орган æмбæлон куырдиатмæ гæсгæ æндæр бæстæйы æмбæлон органæн авдисдзæн информаци уагъд инспектирады æмæ сæххæстгонд контролы мадзæлтты фæстиуджыты тыххæй.

8. Инспекторы квалификаци æмæ профессионалон цæттæдзинадимæ баст домæнтæ æмæ инспекитрады ауагъдимæ баст уагæвæрдтæ бæрæггонд цæуынц министры бардзырдæй.

Статья 38. Инспекторы барлæвæрд   
1. Гуырдзыстоны закъондæттынадмæ гæсгæ, инспекторæн бар ис:

а) Гуырдзыстоны закъондæттынадæй сфидаргонд процедурæмæ гæсгæ, ацы закъоны 25-æм статьяйы нысангонд уæфтæджы банкты/æмбæлон уагдæтты, лабораториты æмæ уыцы закъоны 33-аг статьяйы нысангонд æртыккаг фарсы уагдæтты архайды контролы мадзæлттæ æххæст кæнын;

б) сбæрæг кæна æмæ саргъ кæна ацы пункты «а»-дæлпункты нысангонд уагдæттæ æмæ уыдон архайд;

в) бацæуа ацы пункты «а» дæлпункты нысангонд уагдæтты объекттæм, бæсты​хæйт​тæм æмæ арæзтæдтæм æмæ сæ сбæрæг кæна, афтæ-ма сбæрæг кæна ацы уагдæтты кусæн​гæрзтæ, аппаратурæ/инструменттæ, ифтонггæрзтæ, æрмæджытæ æмæ æндæр;

г) сбæрæг кæна кæцыфæнды документты æмæ æндæр фыстытæ, кæцытæ баст сты ацы пункты «а» дæлпункты нысангонд уагдæтты архайдимæ, хæрзхъæды системæйы доку​ме​н​таци, афтæ ма сахуыр кæна, æрурома æмæ сиса алы документы, кæцыты сбæлвырд кæнын æнæмæнгхъæуæг у контролы реализацийæн æмæ сисын документты къопитæ;

д) ацы пункты «а» дæлпунктæй æркастгонд уагдонæй кæнæ/та æмбæлон æнæниз​дзинад хъахъхъæныны персоналæй æрæмбырд кæна æмæ бакуса басгарынæн хъæугæ инфор​маци, æрдома æмбæлон æмбарынгæнæнтæ;

е) æрдома бæстыхай, объект кæнæ йæ искæцы хай, кусæнгæрзтæ кæнæ æндæр дзаумæт​тæ кæнæ буаргъæдтæ, кæцытæ нысангонд сты ацы пункты «а» дæлпункты, ацы уагдон йæ архайд кæимæ æххæст кæны, уый сæхгæнын кæнæ аиуварс кæнын;

ж) рабæрæг кæна ацы пункты «а» дæлпункты нысангонд уагдоны архайды уæвæг халынад кæнæ/та Гуырдзыстоны закъондæттынадимæ æнæмбæлонад, æрдома уый скуынæг кæнын æмæ  уый скуынæг кæнынæн  сæххæст кæна æмбæлон мадзæлттæ;

з) æмбæлон уагдоны рдыгæй Гуырдзыстоны закъондæттынады домæнты халынады рабæрæгы цауы райса уынаффæ ацы уагдонæн Гуырдзыстоны закъондæттынадæй сфидаргонд фæткæй бæрндзинады бахæс кæнынæн; 

и) сифтонг кæна уæфтæджы дистрибуцийы æрурæд, уæрст уæфтæджы бахус кæнын, байсын æмбæлон бардзырд раттын, кæд уæфтæг нæ ифтонг кæны ацы закъоны æмæ æмбæ​лон закъоныдæлбар нормативон акттæй уæфтæджы хæрзхъæддзинады æмæ æдас​дзи​надæн сфидаргонд домæнты;
к) спайда кæна Гуырдзыстоны закъондæттынадæй уымæн лæвæрд æндæр бартæй æмæ сæххæст кæна уымæн бахæсгонд æндæр хæстæ.
2. Инспекторæн хъуамæ уа инспекторы æвдисæндар. Ацы официалон гæххæтт инспек​тор хъуамæ бавдиса уыцы уагдонæн, кæцыйы архайды инспектирад дæр уагъд цæуы. Ин​с​пекторы бæлвырдгæнæн æвдисæндары формæ бæрæггонд цæуы министры бардзыр​дæй.

3. Инспектор хъуамæ бацæттæ кæна хыгъдлæвæрд инспектирады æмæ сæххæстгонд архайды тыххæй хыгъдлæвæрд. Ацы хыгъдлæвæрды хъуамæ уа æппæт хатдзæгтæ, кæцытæ скодтой басгæрсты рæстæджы. Ацы хатдзæгты хъуамæ бæлвырд æвдыст æрцæуой рабæрæггонд хъæндзинæдтæ.

4. Ацы статьяйы 3-аг пункты нысангонд хыгъдлæвæрд инспектирады фæудæй 30 боны æмгъуыдмæ хъуамæ бавдыст æрцæуа уыцы уагдонмæ, кæцыйы архайды басгарын дæр (инспектирад дæр) уагъд æрцыд.  
Статья 39. Инспекторы хæдбардзинад æмæ æнæхиондзинад   
1. Инспектор йæ архайды хæдбар у ацы закъоны æмæ æмбæлон закъоныдæлбар норма​тивон акттæй бæрæггонд барлæвæрды фæлгæтты.

2. Инспектор инспектирады ауадзыны рæстæджы хъуамæ архайа намысджынæй æмæ æнæхиондзинадæй, персоналон бæрæггæнæнты хъахъхъæды фæдыл Гуырдзыстоны закъондæт​тынадмæ гæсгæ. Уый хъуамæ хъахъхъæна басгæрсты рæстæджы райсгæ информаци, сæрмагондæй персоналон бæрæггæнæнтæ æмæ донорты æмæ реципиентты æнæниз​дзинады уавæры тыххæй информаци, куыд профессионалон сусæгдзинад.

 
Сæр VII
Бæрндзинад 
Статья 40. Бæрндзинады бындуртæ  
Уæфтæгты спайда кæныны сферæйы сфидаргонд домæнты халынæн бæрндзинад бæрæггонд цæуы закъонæй.

 
Сæр VIII
 Ивгæ æмæ хатдзæгон уагæвæрдтæ  
Статья 41. Закъоны райсты тыххæй райсинаг/рауадзинаг закъоныдæлбар нормативон акттæ æмæ æххæстгæнинаг мадзæлттæ  
1. Министр 2026 азы 1-аг сентябрмæ мыхуыры рауадзы:

а) ацы закъоны 6-æм статьяйы 2-аг пункты æмæ 10-æм статьяйы 4-æм пункты нысан​гонд бардзырд (бардзырдтæ) æнхъæлмæкæсджыты национ номхыгъды кондады (се ‘хсæн, гоймаджы æнхъæлмæкæсджыты национ номхыгъды регистрацийы) фæткы, реципиентæй информиргонд разыдзинад райсыны фæткы æмæ банысангонд инфор​мир​гонд разыдзинады формæйы æмæ мидисы сбæлвырд кæныны тыххæй, афтæ-ма уæфтæг адих кæныны фæткы сбæлвырд кæныны тыххæй;

б) ацы закъоны 15-æм статьяйы 2-æм пункты нысангонд бардзырд удæгас доноры равзæрсты æмæ уый æмбæлонады аргълæвæрды фæткы (се ‘хсæн, медицинон уавæры æмæ æмбæлон рискты аргълæвæрды процедурæты æмæ критериты) сбæлвырд кæныны тыххæй;
в) ацы закъоны 23-æм статьяйы 4-æм пункты нысангонд бардзырд (бардзырдтæ) уæфтæгты хæрзхъæддзинады æмæ æдасдзинады аккаг стандартты æмæ техникон домæнты (се ‘хсæн, уæфтæгты бакуысты æмæ æвæрынимæ баст домæнты) сбæлвырд кæныны тыххæй;
г) ацы закъоны 25-æм статьяйы 3-аг пункты нысангонд бардзырд доноры тестирады ауадзынимæ баст домæнты сбæлвырд кæныны тыххæй;

д) ацы закъоны 26-æм статьяйы 5-æм пункты нысангонд бардзырд уæфтæг райсыны процедурæты æмæ райсгæ уæфтæг æмбæлон медицинон уагдоны/уæфтæджы банкы рдыгæй райсынимæ баст домæнты  сбæлвырд кæныны тыххæй;

е) ацы закъоны 27-æм статьяйы фыццаг æмæ 31-æм статьяйы 6-æм пункты нысангонд бардзырд (бардзырдтæ) иртасæны фæткы сбæлвырд кæныны тыххæй, афтæ-ма серьезон фæрссаг цауты æмæ реакциты мониторингы, иртасæнты æмæ докумен​тацийы (регист​рацийы), уыдон тыххæй информацийы дæттыны æмæ хыгъдлæвæрды деталон фæткты сбæлвырд кæныны фæдыл;  
ж) ацы закъоны 34-æм статьяйы 6-æм пункты нысангонд бардзырд уæфтæгты импорты кæнæ/та экспорты фæткты æмæ процедурæты сбæлвырд кæнын;  
з) ацы закъоны 37-æм статьяйы 8-æм пункты æмæ 38-æм статьяйы 2-аг пункты нысангонд бардзырд инспекторы квалификацийы æмæ профессионалон цæттæдзи​надимæ баст домæнты æмæ басгæрстыты ауадзынмæ хауæг уагæвæрдты æмæ инспек​торы бæлвырдгæнæн æвдисæндары формæйы тыххæй;

и) ацы закъоны архайынадæн æнæмæнгхъæугæ æндæр æмбæлон закъоныдæлбар нормативон акттæ. 

2. Гуырдзыстоны хицауад, министрад æмæ æндæр æмбæлон уагдæттæ хъуамæ ифтонг кæной аккаг закъоныдæлбар нормативон актты ацы закъонимæ æмбæлонад.   
3. Министрад/æндæр æмбæлон уагдæттæ хъуамæ ифтонг кæна/ифтонг кæной 2026 азы 1-аг сентябрмæ:

а) уæфтæгы хæрзхъæддзинад æмæ æдасдзинадæн æмбæлон стандарттæ æмæ техникон домæнтæ аразын æмæ сфидар кæнын;

б) æмбæлон операцион протоколты бакуыст æмæ сфидар кæнын;

в) ацы закъоны архайынадæн æнæмæнгхъæугæ æндæр мадзæлтты æххæст кæнын.

4. Ацы закъонмæ гæсгæ аккаг закъоныдæлбар нормативон актты райсынмæ/мыхуыры рауагъдмæ йæ юридикон тыхы зайы ацы закъоны архайынадмæ райсгæ/рауагъд æмбæ​лон закъоныдæлбар нормативон акттæ.   
5. Гуырдзыстоны хицауад æмæ министрад 2026 азы 1-æм сентябрмæ сифтонг кæндзыс​ты ацы законæй æркастгонд компетентон уагдоны (уагдæтты) сбæлвырд кæнын, афтæ-ма бахъуыды цауы – уый (уыдон) функциты сбæлвырд кæнын (адих кæнын).

6. Æмбæлон медицинон уагдæттæ 2027 азы 1-аг январмæ хъуамæ сифтонг кæной ацы за​къо​нæй, афтæ-ма ацы закъоны «Лицензитæ æмæ барлæвæрдты тыххæй» Гуырдзыст​о​ны закъонмæ гæсгæ сфидаргонд лицензион/барлæвæрдон уавæртимæ æмбæлонад аккаг лицензийы райсынæй/барлæвæрдон уавæрты æххæст кæнынæй. Уый тыххæй æмбæлон медицинон уагдæттæ, Гуырдзыстоны лицензиты æмæ барлæвæрды фæдыл закъонмæ гæсгæ, уæлдæр банысангонд датæмæ хъуамæ бавдисой æмбæлон куырдиат æмæ доку​мен​таци ацы закъоны банысангонд лицензи/барлæвæрд дæттæг компетентон органмæ. Уæлдæр ранымад датæйы онг æмбæлон медицинон уагдæттæ æххæст кæндзысты ацы закъоны нысангонд архайдтытæ 2025 азы 1-аг сентябры онг лæвæрд æмбæлон лицензи/​барлæвæрды бындурыл. Лицензи/барлæвæрд дæттæг компетентон уагдон уынаффæ райсы Гуырдзыстоны закъондæттынадæй сфидаргонд фæткæй.
Гуырдзыстоны 2024 азы 13 декабры закъон №120 – веб-фарс, 30.12.2024аз.
Статья 42. Закъоны архайынад 
1. Ацы закъон, ацы закъоны фыццаг−40-æм статьяты йеддæмæ, архайын райдайæд мыхуыры рацыдæй уайтагъд.   
2. Ацы закъоны фыццаг−40-æм статьятæ архайын райдайæд  2026 азы сентябрæй.

Гуырдзыстоны 2024 азы 13 декабры закъон №120 – веб-фарс, 30.12.2024аз.
Гуырдзыстоны президент

Зурабишвили Саломе 

Тбилис,

1 ноябрь 2023 аз.

